
Beibele ke eng, gape goreng ke tshwanetse go e 
buisa?

Beibele ke buka ya Modimo e a buang le rona mo 
go yona. Re reetsa Lefoko la ona le go ithuta ka 
moo o batlang re tshela ka gona. Lefoko la Modimo 
le na le maatla a go re fetola ka gore le a tshela.

Ka jalo go buisa Beibele go ka fetola botshelo jwa 
me? Tota Beibele e ka ga eng?

Beibele ke buka ya ditiragalo, buka ya molao 
e bile ke buka e e tletseng ka dikgang, poko, 
dithuto tsa botshelo le mafoko a a gomotsang. 
Go feta tsotlhe, ke kgang ka ga lerato la Modimo 
mo go wena le nna.

Fela, ke bula e kgolo. Ke simolola fa kae?

Le fa Beibele e le buka e kgolo go gaisa gongwe e 
o tla e buisang mo botshelong jwa gago, totatota 
ke dibuka tse di kgobokantsweng. Go na le dibuka 
di le 66 gotlhelele.

Ga ke kitla ke kgona go buisa dibuka tse di 
kalokalo mo botshelong jwa me!

Repa! E akanye jaaka laeborari ya dibuka moo o 
tlhophang e o batlang go e buisa. Ga o patelesege 
go di buisa tsotlhe ka gangwe. O ka buisa fela 
dikgaolo kgotsa ditemana di le mmalwa tsa buka 
ka nako e e rileng.

Jaanong fa ke sa e tlhaloganye?

Se ineele bonolo. Kgang ke karolwana e e 
siameng go simolola! O tlaa akabala go bona ka 
moo go leng bonolo ka teng.

Go siame! Tla re leke.

Tla re simolole ka kgang ya mosimane yo o neng 
a tsamaya kwa ga bona mo luka 15:11-14.

morwa yo o latlhegileng
11 Gape a bua a re: “Motho mongwe o ne a na 
le bomorwa ba le babedi. 12 Yo mmotlana a raya 
rraagwe a re: ‘Rra, mphe kabelo ya boswa e e 
ntshwanetseng.’ Mme rraagwe a ba kgaoganya 
tse ba phelang ka tsona. 13 Morago ga malatsi a 
se kae morwa yo mmotlana a phutha tsotlhe, a 
hudugela kwa lefatsheng le le kwa kgakala; teng a 
senya khumo ya gagwe ka bophelo jo bo maswe. 
14 Ya re a sena go senya tsotlhe, ga nna leuba mo 
lefatsheng leo, mme a simolola go tlhoka.” 

Jaanong go diragetseng se se latelang?

Seo ke se o tlaa se ribololang! Buisa luka 15:11-32.

Ke ya go dira jang seo? Ga ke itse le gore ke 
simolole kae! 

Latela ditaelo tse di mo karolong ya “Go batla 
tsela mo Beibeleng”.

A go thata? Ga ke ise ke tle ke se dire.

Go tshwana le go ithuta go palama baesekele! 
Pele o lemoga o setse o le mo tseleng. Ka jalo 
bula Beibele ya gago mme o tsene mo tseleng! 

Iketleetse, tlhomama, betsega!
 
Go batla tsela mo Beibeleng

Go batla tsela mo Beibele go akaretsa buka, 
kgaolo, le temana. Tsela e e bonolo ya go ithuta 
ke go leka go batla sekao se se rileng: ka jalo a re 
batle luka 15:11-32. 
 
Huu! Mebala e dira gore go nne bonolo tota!
 
Gakologelwa, go na le Kgolagano e Kgologolo le 
Kgolagano e Ntšhwa. 

Kgato ya 1:

Tlhola tsebe ya diteng fa tshimologong ya Beibele 
ya gago. Batla luka! E mo Kgolaganong e Ntšhwa. 
Jaanong phetla tsebe e e nepagetseng. 

Ke e bone!

Kgato ya 2: 

Batla nomoro ya kgaolo – nomoro e kima mo 
tshimologong ya karolo nngwe le nngwe. Phetla 
ditsebe go fitlha o goroga kwa go Kgaolo 15. 

Ke e bone! Ke dira eng se se latelang? 

Kgato ya 3: 

A o bona dinomoro tse dinnye tse di mo moleng 
mongwe le mongwe wa tema?

Go siame, ke o bone! 

Dinomoro tseo di supa ditemana. Mo sekaong se, 
re batla go buisa go tswa go temana 14. Tswelela go 
buisa go fitlha go temana 32. Tsaya nako ya gago! 

Go siame! Ke feditse! Monna, morwa rraagwe o 
nkgopotsa kgaitsadiake! O pelotshetlha ...

O batla go bona eng jaanong?

Go siame! Jaanong ke bona kae “Rara wa rona”? 

Go bona “Thapelo ya Morena” batla matheo mo 
tsebeng ya diteng. Ke buka ya ntlha mo 
Kgolaganong e Ntšhwa. Jaanong batla nomoro e 
kima ya 6. O be o batla dinomoro tse dinnye go 
tswa go 9-13. Ke eo!

Go ne go se thata jalo! 

Jannong ka o falotse diteko tse pedi tse tsa ntlha 
ka dinaledi, o tshwanetse o be o tlaa kgona go 
bona le go buisa kaelo nngwe le nngwe ya Beibele 
gongwe le gongwe mo Beibeleng. Ikatise ka go 
lebelela ditemana tsotlhe tse di mo kaeding e! 

Go siame! Ke simolola kae? 

A o batla go itse gore gotlhe go simolotse kae? 
Buisa dikgaolo tse tharo tsa ntlha tsa buka 
ya Genesi. Buka ke ya ntlha ya Beibele mo 
Kgolagano e Kgologolo. Simolola ka Kgaolo ya 1 
temana 1 o be o tswelela go ya go Kgaolo 3.

A mo ke teng mo Atame le Efa ba kopanang le noga?

Ee, fela o ka buisa gotlhe ka ga se le go feta mo 
dikgaolong tse. 

Jaanong fa ke tlhoka kgomotso le kaelo? 

Leka Dipesalome. O ka lemoga dingwe tsa 
tse di itsegeng thata, jaaka Pesalome 23 le 
Pesalome 121.

Ee ke a itse “Morena ke modisa wa me …”!!!

Bontle! Jaanong buisa go le gontsi. 

Jaaka eng?

Fa o batla go itse go le ntsi ka ga botshelo jwa 
ga Jesu le barutwa ba gagwe, simolola ka buka 
ya Luka.

Kana, dibuka tsa ntlha tse nne tsa Kgolagano e 
Ntšhwa di bidiwa dibuka tsa Efangedi. Dibuka 
tse di bolela kgang ya botshelo jwa ga Jesu mo 
lefatsheng go tloga kwa tshimologong go fitlha 
kwa bokhutlong.
 
Ke dikgang tse di molemo! 

E le ruri! Ke se lefoko “Efangedi” e se kayang! 
A re simolole ka buka ya Luka. Buka e e bolela 
kgang ya botshelo jwa ga Jesu le tiro ya gagwe mo 
lefatsheng: ka moo a fodiditseng batho ka teng, 
se a se ba rutileng ka ga puso ya Modimo e be 
e felela ka papolo ya gagwe, tsogo ya gagwe mo 
baswing le tlhatlhogo ya gagwe go ya legodimong. 

Fela ke batla go itse gore Jesu o rileng!

Buisa matheo dikgaolo 5, 6 le 7. Jesu mo 
dikgaolong tse, o re bolelela gore re tshele jang, 
re tshole ba bangwe jang le gore re nne jang le 
mowa o o siameng mo botshelong. Dibuka tsa 
Matheo, Mareko le Johane le tsona di re bolelela 
ka ga botshelo jwa ga Jesu mo lefatsheng. 

Jaanong Beibele e nthusa jang mo botshelong 
jwa me jwa letsatsi le letsatsi?

Beibele ke lekwalo la lerato go tswa go 
Modimo go rona! Dirisa dikgono tsa gago tsa 
go batla go bona dintlhana tse tsa lerato mo 
Beibeleng. 

Pesalome 36:6-10 − Busa ka ga tshiamo ya 
Modimo.
Pesalome 139:15-16 − O popo ya seatla sa 
Modimo!
Baroma 8:38 − Modimo ga o re letle go tsamaya!
1 Johane 4:19 − Re rata ka gore Modimo o re 
ratile pele. 

Hee, a o ne o itse gore Beibele e tshwana le dijo 
tsa mowa? 

Jang jalo?

Buisa Johane 6:35.

A o kgona go gopola dijo tsotlhe tse o di jeleng 
mo botshelong jwa gago? 

O mo metlaeng! 

Fela, kwa ntle ga dijo tsa gago tsa letsatsi le 
letsatsi o ne o se kitla o kgona go gola o tiile e 
bile o itekanetse. Go ntse fela jalo le ka Beibele. 
O ka tswa o sa gakologelwe sengwe le sengwe 
se o kileng wa se utlwa kgotsa wa se buisa mo 
Lefokong. Fela mowa wa gago o ne o tlaa ja eng 
fa o ne o tshwerwe ke tlala ya Lefoko la Modimo?

Fela, a Beibele ga e a tlala ka melao le melawana? 
Jaanong go diragala eng fa ke e tlola? 

A o a itse gore go latela melawana e re e 
neilweng mo Beibeleng go batla go tshwana 
le go tshameka motshameko?

A o raya jaaka kgwele ya dinao kgotsa bolotloa?

Melalwana e teng e seng fela go abela mongwe 
le mongwe tšhono e e lekanang, mme gape e 
a go sireletsa le go go kaela. Modimo o re neile 
melawana go re sireletsa le go re supetsa gore 
re tshele jang. Lebelela ekesodu 20:3-17 ka go 
dirisa dikhoutu tsa mebala e bile o sala morago 
dikgato 1-3!

Go re o kgone go tshameka motshameko, o 
tlhoka go ithuta melawana? 

O nepile! Jaanong thulaganyo ya Modimo ka ga 
gago ke e.

ekesodu 20:3
Molawana 1: 
Modimo o mo godimo ga tsotlhe! 

ekesodu 20:4-5
Molawana 2: 
Ke mang modingwana 
wa gago wa seseto?

ekesodu 20:7
Molawana 3: 
Disa leleme la gago!

ekesodu 20:8-10
Molawana 4: 
Ikhutse ka letsatsi la 
bosupa – se ke taelo!

ekesodu 20:12
Molawana 5: 
Tshola batsadi ba 
gago ka tlotlo!

ekesodu 20:13
Molawana 6: 
O se ke wa bolaya!

ekesodu 20:14
Molawana 7: 
Tshola tlhaloganyo le mmele 
wa gago di itshekile!

ekesodu 20:15
Molawana 8: 
Go utswa go fosagetse!

ekesodu 20:16
Molawana 9: 
Bua boammaaruri! 

ekesodu 20:17
Molawana 10: 
O se ke wa fufega!

Ke melawana e mentsi! 

Morago buisa tshobokanyo ya molao 
wa ja Jesu mo go matheo 22:37-40! 

Totatota boleo ke eng?

Akanya boleo jaaka phoso kgotsa go fapoga 
mo maikaelelong! Lebelela molawana mo 
1 Bakorinthe 9:24-27. 

A boleo bo kaya go sa diragatse motshameko go 
latela melawana? 

Ke dumela jalo. Lebelela Johane 3:16-17.
Keresete o tsholotse madi a gagwe mo 
sefapaanong go itshwarela maleo a rona. Papolo 
ya gagwe e re letla go simolola gape. Modimo o 
phimola papetlana ya dino!

Itshwarele ba 
bangwe

Ka jalo fa re dira phoso ga e nne “bofelo jwa 
motshameko”?

O nepile! Seo ke se re se bitsang tshiamo le 
mautlwelobotlhoko a Modimo. Tlaa ke e supe ka 
mokgwa o: 

Lebelela ditemana tse go bona se ke se kayang. 

Pesalome 32:1-5 

matheo 18:21-22  
 

2 Bakorinthe 2:7 Itshwarele ba bangwe.

Ke tshwanetse go buisa Beibele ga kae?

Fa e le gore ke dijo tsa mowa, go botoka go e 
buisa gantsintsi jaaka o ka kgona. Fa e le gore o 
tota o batla go tiisa tumelo ya gago, o tlhoka go 
samagana le yona! Dira se Jesu a se dirileng: 

Ya re ka moso, go sa le bosigo, a tsoga, a tswela 
kwa ntle, a ya kwa felong fa go senya, a rapela 
teng. mareko 1:35

Tsweetswee. A go se nne le mogala wa letheka 
kgotsa thelebišene go go itaya tsebe! 

Tsiboso!  
Go buisa Beibele go ka fetola 
botshelo jwa gago! 

Jaaka Lefoko la Modimo, e re alela melawana ya 
go tshela le go re supetsa ditlamorago tsa kutlo le 
go tlhoka kutlo. 

Ka jalo fa ke dira phoso ke ka ikgobatsa le go 
gobatsa ba bangwe!

Ruri! Fela go feta seo, e go netefaletsa lerato le le 
sa feleng le boitshwarelo jwa Modimo. 

Karolo e e siameng ke go re, rotlhe re bafenyi 
mo thulaganyong ya motshameko wa modimo

E le ruri!

Gakologelwa! 

O ngwana wa Modimo − Johane 1:12
Modimo o neelane ka morwa wa gagwe go go 
pholosa! − Johane 3:16
Lo ditokololo tsa mmele wa ga Keresete − 
1 Bakorinthe 12:27
O bolokesegile gonne go se ope yo o ka 
go kgaoganyang le lerato la Modimo − 
Baroma 8:35-39
O motho mongwe gonne Modimo o go 
tlhophile − Johane 15:16

Seno se se ntle thata! 

Jesu ke sekao sa gago sa go latela thulaganyo ya 
Modimo ka botshelo jwa gago!

Gakologelwa, senotlolo sa pholoso ke Johane 3:16.

Waise gore ke eng? Ke fela pelo go simolola go 
buisa Beibele gore ke kgone go latela thulaganyo 
ya Modimo ka botshelo jwa me!

